
 

Učešće Univerziteta u sarajevu - Veterinarskog fakulteta na projektu „Procjena stanja 

prirode i upravljanja prirodnim resursima u Bosni i Hercegovini“ 

 

Univerzitet u Sarajevu je 29.05.2024. godine, u svečanoj sali Rektorata upriličio 

promociju monografije  „Procjena stanja prirode i upravljanja prirodnim resursima u 

Bosni i Hercegovini“ i svečanu primopredaju njenog Sažetka za donosioce odluka 

Federalnom ministarstvu okoliša i turizma, kao ključnoj tački za biodiverzitet u Bosni 

i Hercegovini. Monografija je rezultat četvorogodišnjeg rada grupe od 105 naučnih 

radnika iz cijele Bosne i Hercegovine, koji su analizirali društveno značajne naučne 

informacije i  tradicionalno znanje o prirodi i prirodnim resursima u BiH. Projekat  koji 

su koordinirali UNEP-WCMC, UNDP i UNESCO, ima za cilj uspostavu validne i 

kontinuirane naučno-tehničke podrške procesu donošenja odluka za održivi razvoj i 

očuvanje prirodnih resursa u Bosni i Hercegovini. Na osnovu strukture, aktivnosi i 

ciljeva projekta, uspješna realizacija ovog velikog i značajnog projekta za Bosnu i 

Hercegovinu zahtijevala je angažman te kvalitetno i kontinuirano učešće većeg broja 

naučnika različitog profila, donosilaca odluka u različitim sektorima (privreda, 

šumarstvo, vodoprivreda, poljoprivreda, energetika, zdravstvo, saobraćaj, civilni 

poslovi itd.), nevladinog sektora i predstavnika međunarodnih organizacija u Bosni i 

Hercegovini. Sa zadovoljstvom ističemo da je u izradi monografije učestvovalo i 

osoblje Univerziteta u Sarajevu - Veterinarskog fakulteta, prof. dr. Amina Hrković-

Porobija, prof. dr. Lejla Velić, prof. dr. Benjamin Čengić i mr. Toni Eterović, viši stručni 

saradnik. 

 

 


